
HO BILETSA JESU TEMENG

 Molimo a u hlohonolofatse, moena. Molimo a u
hlohonolofatse, moena. Ha re inamiseng lihlooho tsa

rōna.
2 Ntate ea Maholimong, re thabile haholo ha re ntse re na le
Uena, Morena. Mohla lintho tse ling kaofela li fetileng, re sa
na le Uena. U hloleha ho tloha bohlolehong ho isa bohlolehong.
Re a U leboha, Morena, ka lintho tsena tse babatsehang tseo
U re bontšitseng tsona nakong ena ea qetelo. Re a U leboha
ka tsoseletso ena le ka sebaka sena mona, ka Moena Carlson,
ka baena bohle ba sebeletsang ba lekang ho tšehetsa ntho e
nepahetseng. Re a ba rapella, Morena, ka pelō eohle ea rōna,
hore U tla—U tla tlisa tsoho e kholo mona Chicago, Morena. Aba
sena. Re e shebeletse. Joale tšoarela libe tsa rōna le litlolo. ’Me
joale, Morena, ke khathetse ’meleng, empa moeeng ke ikutloa ke
le mocha, ’me ke rapela hore U tle u re hlabolle bohle joale le ho
re lokisetsa hofe U re boloketseng hona bosiung bona. Re e kopa
ka Lebitso la Jesu. Amen.
3 Le ka lula fatše. Ka sebele ena e bile nako e monate ea ho
khatholloha ho ’na. Ke e ananetse haholo. Morena Jesu ke Eena
feela ea tsebang kamoo ke—ke lebohang Morena ka—ka seo A
se…ka seo A re etselitseng sona.
4 Joale ke batla ho leboha letšoele lena ka mosa oa lona ’ohle
le ka tšebelisano-mmoho ea lona, ho—ho lula le rōna le ho
mamela Lentsoe. ’Me koana, Sontaha bosiu, ka mora tšebeletso
ea Sontaha thapama, tulo eo e hlile e petetsane hape bosiung
bona. Re lebohela hoo haholo.
5 Joale ke batla ho le leboha ka matšoao a lona a manyenyane
a limpho tseo le nthometseng tsona, ka Billy Paul. Lebokose
la lipompong le lebokose la likuku, le, ua tseba, lebokose la—
la lithollo tsa walnut, ’me, oh, limpho tsohle tse nyenyane le
lintho, li bohlokoa haholo pelōng ea rōna. Ruri re ananela seo.
Ka tloaelo…
6 Ke nahana ba boletse ba phuthile monehelo oa lerato. Ha ke
a tlela lebaka leo, bohle le tseba seo, ka mora lilemo tsena tsohle.
Empa monehelo oa lerato, ha ke u shebe, ha ke u bone. E ea
ka kotloloho ho—ho…bakeng sa—bakeng sa leeto la boromuoa
mose ho maoatle, leo ke lokelang ho le nka hang-hang.
7 Ke tlil’o bona bang ba lona ma-Norway le ma-Swedene,
lehae la lona la mantlha moo le tsoang teng, koana Norway le
Swedene; le tlase Denmark, holimo Finland.
8 ’Me ebe koana ho bona Moena Mattsson, koana Kenya
le Tanganyika, ho etela likolo tsa hae. Ka sebele moena e

monyenyane o sebelitse ka thata likolong tseo. Ke tla mo etela,
ho hlomamisa bosebeletsi boo Morena Jesu a mphileng bona,
ka pel’a bahlankana bao ba ratehang mono ba tlang ho jara
Evangeli.
9 Ho tloha mono, ho theohela Afrika Boroa, ho tla, ho leka ho
khutla ho feta China, Japane, le holimo ka mose oane oa lefatše.
10 Ke seo re se etsang ka menehelo ena ea lerato. ’Me re a…
Ka baka leo batho ha ba khone ho tšehetsa likopano, Kahoo ha
ke phetse ho thibela sohle seo batho ba mphang sona, se kenang.
Ha ke ntše le chelete ea cheke; e hatisitsoe ho tsoa kerekeng, ’me
e kena nyehelong ’me e ka sebelisetsoa feela seo, feela, ka hona
ke a tseba e tlameha ho tsamaea hantle, le a bona, ka hona re
leboha haholo.
11 ’Me ruri ke tla thaba, bonnyane liperesente tse mashome
a robeli tsa phutheho ea rona mona Chicago hangata ke ma-
Norway kapa maSwedes, ’me—’me ruri ke batho ba ratehang.
12 Ho bua ’nete, ke tloha Chicago, ho ea Tucson, Arizona. Ke
moo ke phelang teng hona joale. ’Me ke phela…Mong’a ntlu
ea ka ke Mo-Swede e monyenyane. Ke a kholoa o lutse mona,
bosiung bona, Khaitseli Larson. Ke lula lapeng la hae Tucson,
Arizona. Ha ke eso ’mone, empa o lula mona Chicago, ’me
mohlomong o mona nakong ena haeba a tsoa Tucson. Motho ea
ratehang, ea mosa, ea nang le monna ea ratehang. Ruri re a mo
ananela.
13 ’Me joale, Moena Carlson, Borakhoebo ba Bakreste, baena
bohle ba bareri hohle, Morena a le hlohonolofatse haholo.
Morena a hlohonolofatse tulo ena a e etse nqalo e khōlō ea
pholoho, moo, setšabelo moo ba lokileng ba balehelang teng ’me
ba bolokehe. Eo ke thapelo ea ka e tiileng. Le ho tšepa ka pelō
ea ka eohle hore…
14 Melaetseng ena e bohale, e hlabang, haeba ke lekile ka thata
ho utloisa motho bohloko, Molimo a ntšoarele. Nke ke ka etsa
hoo, le letho. Empa koana ke mohōlehuoa oa Lentsoe lena, ua
bona, ke—ke tšoanela ho Le tiisetsa hantle. Ha ke bue lintho tse
thata ho—ho utloisa batho bohloko. Ke bua lintho tse bohale,
ka nako tse ling, ho etsa hore batho ba shebe, le a bona, ka
ho hoeletsa, “Oh, bonang!” Le a bona, ho ba shebisa eona, ho
bona. Joale haeba u li fumana, mohlomong ka linako tse ling li
a ba qholotsa. ’Me makhetlo a robong ho a leshome, haeba ba
qholotsoa hanyenyane, ba tla hlahlobisisa Mangolo, ’me Molimo
o hlokomela tse ling, le a bona. Shebang Mangolo feela. Ha nka
bua ntho efe e khahlano le Mangolo, u tlamehile ho tla mpolella
ka eona, ngolle, kapa mokhoa o itseng ho ntsebisa. ’Me ke ka
hona ke utloang ke tlamehile ho lōna, ho hlalosa Mangolo. Ho se
leke ho A hlalosa feela; ho bua kamoo a leng kateng. Ke seo A se
buang. E lumele, e lumele e le joalo.

15 Joale, ruri ke ananela ketelo. Ke tlile ho lōna, ke khathetse.
Ke sa tsoa tšoara lipuisano le likopano, le joalo-joalo, ho fihlela
ke khathala. ’Me likopano tse peli ka letsatsi li batla, be, ke
batla ke le holingoana tseleng ho feta mehleng. Ke sa tsoa tlola
mashome a mabeli a metso e mehlano, ua tseba, khetlo labobeli.
Ke hantle.
16 Be, ke ikoahlaela ho le hong feela, hoo, ha kea Mo tseba
mathoasong a bophelo. Ke rerile Evangeli ke le lilemo li ka
ba mashome a mabeli a metso e ’meli, ’me eaka nka be ke
qalile ho rera ke sa qala ho bua, moshanyana feela. Ke—ke—ke
fositse lilemo tseo tsohle tse bohlokoa. Ho motho e mocha mona,
ke tšepa u tla lemosoa moo ke entseng phoso ea ka, ho tloha
lilemong tse ka bang leshome, ho isa ho mashome a mabeli a
motso omong kapamashome amabeli a metso e ’meli, ke tšepa le
tla qala pejana ho nako, e le hore le se hetla morao ho ikoahlaela
kamoo ke shebang.
17 Morena a be le lona, ke thapelo ea ka. ’Me ke tšepa ntho eo
Morena Jesu a ntumeletseng ho e etsa, ka neo…
18 Ua bona, ha ke, nke ke ka ipitsa moreri, le a bona, hobane ke,
tabeng ea pele, ha ke kheleke hakaalo, ha ke na thuto. Lebaka leo
ke sa khonang ho bua ka ho ba e—e “moreri.” Hobane, ha monna
a re, “moreri,” hang-hang ba batla lengolo la thuto e phahameng,
ba batla Ngaka e itseng e khōlō ea Khalalelo, kapa ho hong. ’Me
hape ha u bua “moreri,” ebe u sebelisa mantsoe a ka, puo ea ka
e tlaase, mofuta o batlang o nyatsehile.
19 Empa Morena o nthomile ho rapella bana ba Hae ba kulang.
’Me ka mono, seo ke se tsebang ka Eèna, ke rata ho se hlalosa ka
pelō ea ka eohle. Haeba ke etsa liphoso, le nthapelle, ke motho
kea khoptjoa, ke moena oa lona. ’Me joale ke tšepa Molimo o
entse ho hong; haeba A eso etse joalo, A ke a e etse le bosiung
bona, ho bua lentsoe le itseng kapa ntho e tla etsa hore u lumele
ho Eèna.
20 Motho o batlile ho mpha mpho nakoana e fetileng, etsoe, e
ne e le chelete e ngatanyana. ’Me ka re, “Ke—ke—ke nke ke ka e
nka.” Ka re, “Nke—nke ke ka tseba seo nka se etsang ka eona, o
a bona,” ka rialo. Ba itse…Be, be, e ne e le sekete sa lidolara, ua
bona. ’Me ka re, “Nke ke ka tseba seo nka se etsang ka sona.”
21 Ba re, “Be, re batla e lebisitsoe mothong. Ha re batle e
lebisitsoe kerekeng.”
22 Ha ea lebisoa kerekeng. Ena ke motheo. Le a bona, e ea
kerekeng, ka lebitso la kereke, empa ke letlole le khethetsoeng
mose homaoatle feela. Le a bona? ’Me ka hona, eona, e—e limpho
ha li lefisoe lekhetho, e tlameha ho sebelisetsoa hoo. Lekhotla
la literaseti, literaseti ba lutse hantle mona bosiung bona, ba
’mametse. ’Me ke ’nete. ’Me ka re…

Ba re, “Sena re se batlela uena le lelapa la hau.”

23 E ne e le cheke. Nke ke ka e amohela, le a bona. Ka re, “Nke—
nke ke ka etsa hoo.” Ka re, “Na le batla ho nthabisa?”

Ho re, “Ehlile.”
Ka re, “Na nka etsa seo ke se batlang ka eona?”
“Yaa.”

24 Ka re, “Ha ho le joalo nthuseng ho lefella leeto la ka mose ho
maoatle.” ’Me ka re, “Re na le liaparo tse lekaneng ho li apara.
Batho ba re fa liaparo tse ngata, ’me re na le lijo tafoleng. Ke
etsa lidolara tse lekholo ka veke ho tsoa kerekeng.” ’Me ka re ke
hona, “’Na, rōna, re tsoella hantle. E reng ke e sebelise kamoo ke
batlang.” ’Me ke…

Ho re, “Ho lokile, ke ea hau, ithabise.”
’Me ka re, “E tla nthabisa haholo.”

25 [Moena o sitisa Moena Branham, ’me o re, “E reng ke bue
lentsoe le le leng feela. Ho na le seteishenewekono sa Oldsmobile
se pakiloeng ka mora koloi ea Moena Branham. Joale, ha ba
tsamaea, ba tla be ba tlanngoe mono. Kahoo haeba u le mona,
ka kopo, tsamaea u e suthise, ke koloi e boputsoa ea Oldsmobile
station wagon e tsoang Iowa. Ha ke na nomoro ea laksense, empa
u ka itseba na u mang, ’me ka kopo u tlose koloi ea hau. Ke a u
leboha.”—Mohl.] (E, monghali.)
26 Lerato. Re—re hlile re a le ananela. ’Me joale Morena a le
hlohonolofatse haholo. ’Me haeba u feta Jeffersonville, ema ’me
u mpone. Ha u feta Tucson, ema u mpone, ’me nka—nka thabela
ho u bona.
27 Joale ka mehla, ho lula Tucson, ofisi (hopolang) e ntse e le
Jeffersonville. Billy Paul o teng mono ka nako tsohle, ho tseba
moo nka letsetsoang neng kapa neng. Ua bona? E tla ba eena
feela ea tla tseba, hobane ha ke le tšimong, ke ea sebakeng se
seng, ebe se seng. ’Me nka ba mona, ha re re, koana Tucson;
hora ho tloha moo, Morena o mphile pono, nka ba tseleng e eang
Hawaii, le a bona. Hohle moo A nkisang teng, ke hona moo ke
eang teng, hase kae haese hantle mono, ua bona. ’Me le nthapelle.
Haeba ke sa hlole ke le bona,mose o koano oa noka, ke tla kopana
le lona Mono. Amen.
28 Joale pele re atamela Lentsoe. ’Me, bosiung bona, ke batla
ho nka feela e—e metsotsoana feela, hoba ke kopane le metsoalle
e meng ea ka e tsoang tlase Jeffersonville, ’me ka kopana
le sehlopha se seng sa bona seterateng, ’me ba khanna ba
kena bosiung bona, ka mora tšebeletso. ’Me ke ne ke tla rera
ka temana, Pallomorao, e ka ba lihora tse peli le halofo. Ka
hona ba—ba ke ke ba fihla Jeffersonville pele letsatsi le chaba
hoseng. Ka hona, ’me bongata ba lona batho le tlameha ho ea
mosebetsing. ’Me le nkutloile ke bua vekeng ena, ’me ka thabela
ho ba le lōna. ’Me joale bosiung bona ke tla leka ho etsa sohle

seo nka se khonang. Joale, ebile, nke ke, ka re nke se bue letho le
fosahetseng.
29 Joale re tla rapela pele re atamela Lentsoe.
30 Molimo o mohau, ho lemoha hobane kea…esale ke shebile
batho mona mohlomong ha ke sa tla ba bona hape. Ena e tla
ba kopano ea rōna ea ho qetela. Ha nka khutla selemong ho
tloha joale, bongata ho ka etsahala, bo tla be bo iketse, le hona,
batho ba holileng. ’Me, Morena, ke elelloa ba kulang ba le teng
ka mona bosiung bona, ’me haeba U sa ame ’mele ea bona ka
mokhoa, ke…ba ke ke ba lula mona halelele le hona. ’Me hape,
Morena, mohlomong nka se lule mona halelele. Ha re tsebe. Ha
re tšepahaleng, ke hona, re chesehelle, ho hopola Lentsoe la
Molimo, hore, “Lintho tsohle li tla sebetsa hammoho molemong
oa ba ratang Molimo.”
31 ’Me ke tla bala Lentsoe, Morena. Ke phetho seo nka se etsang
ke ho bala Lentsoe, ’me re tla itšetleha ka Uena ho bua ho hong
kapa ho etsa ntho e tla pholosa motho e mong le e mong ea sa
bolokehang mona bosiung bona. Lentsoe la Molimo e be ’nete
ho batho ba bang, bosiung bona, Morena, ba sa bolokehang, ho
fihlela tlase pelong tsa bona ba U amohela joalo ka Mopholosi
oa bona. ’Me Moea o Halalelang o kene har’a rōna, ho buisana
le rōna, le ho etsa mosebetsi oa Molimo, ka ho tiisa Lentsoe ka
lipontšo tse latelang. Aba sena, Ntate.
32 ’Me mohla bophelo bo felileng ’me re fihla Bophelong
Bosafeleng, re tla leboha haholo feela, Morena, ho fihlela
mohlang oo. ’Me hape mongoaheng o se nang qetello, re batla
ho lula maotong a Hau, le ho sheba ho Eo re mo ratang le Ea
re ratileng. Ho fihlela mohlang oo, re baballe re koenne ’me re
thabile, re U sebeletsa. Ka Lebitso la Jesu rea rapela. Amen.
33 [Moena o boela a tla sefaleng ’me o kopa mong’a koloi ho e
suthisa—Mohl.]
34 Ha re phetleng Mangolong joale, khaolong ea 4 ea Santa
Mareka, temana ea 35, ho bala, haeba u rata ho e latela kapa—
kapa mohlomong ho e ngola fatše. Ke a tseba, batho ba bangata,
ba ka tšoaea Bibeleng tsa bona, mohlolitheronyana, moo moreri
a buang ho tsoa teng, ’me ho tloha moo ba—ba rata ho lebisa
morao ho eona. ’Me ke rata ho bala Melaetsa e nyatsehang ena
ea Bibele le ho bua ka eona, e thabisa pelō ea ka ho etsa joalo.
Temana ea 35 ea khaolo ea 4 ea Santa Mareka.

’Me ka lona letsatsi leo, mantsiboea ha a fihla, a re ho
bona, A re feteleng mose oane.
Eitse hobane ba khutlise bongata, ba mo nka a ntse a

le ka sekepeng. ’Me ho ne ho ena le likepe tse ling tse
nyenyane hape le èena.
’Me ha phahama sefefo se seholo sa moea, ’me

maqhubu a otla sekepe, hoo se ileng sa tlala metsi.

’Me o ne a le karolong e hlophang ea sekepe, a robetse,
a robetsemosamong: ba mo tsosa, ba re ho eèna, Moruti,
na ha u tsotelle hobane rea timela?

A tsoha, a khalema moea, a re ho leoatle, Khotso,
khutsa. Moea oa khutsa, ha ba le khutso e kholo.

A re ho bona, Le tšoha ke’ng hakaale? le ka ba le
tumelo joang?

’Me ba tšaba haholo, ’me ba buisana ba re, Ke monna
ea joang enoa, eo meea le leoatle li mo utloang?

35 Bakeng sa e—e puonyana, bosiung bona, ke rata ho nka
temana ho tsoa mono, le ho e bitsa sena:Ho Biletsa Jesu Temeng.
Ha re biletseng Jesu temeng.
36 Le a tseba, nka nahana kamoo A ikutloileng. A sa tsoa ba le
letsatsi leleholo. ’Me e…A khathetse. ’Me E sa le a bua haholo
letsatsi leo, a ruta ka lipapiso. Ha u ka elelloa, peo ea mosetareta
le lintho tse fapaneng. O bile le letsatsi le leholo la ho folisa
bakuli, le—le ho ruta, ’me matla a Hae a nama a se a tla fela. ’Me
haeba moreri ofe a tseba, litšebeletsong tsa rōna tse nyenyane,
kamoo e re khathatsang, e tšoanetse e be e Mo entse’ng?
37 Hopolang, nameng E ne e le motho feela, empa ka Moea E ne
e le Molimo. Empa, monna nameng, ka baka leo, ’mele oa Hae e
ne e le motho ea ka lekoang, a le tlasa maloetse, le ho tšoana le
ea rona; kamoo A neng a tlamehile ho apara, ho ba e—e Monna,
motho. ’Me hape E ne e le Molimo, ka Moea. O itse, “’Na le Ntate
oa Ka re Bang. Ntate oa Ka o ahile ka ho ’Na.”
38 Mohla Johanne a Mo kolobetsang nokeng, Jordane, re bona
Molimo o theoha Leholimōng eka leeba, ’me Lentsoe la re, “Enoa
keMora oa Ka ea ratoang eo Ke khahlisoang ke ho lula ho Eèna.”
Joale ha u nka ea mantlha, ’me ruri ka mokhoa oo e ngotsoeng
kateng, ke, “Eo Ke khahlisoang ke ho lula ho eèna.” Le a bona?
Empa ba beha leetsi ka pel’a lehlalosi. “Eo Ke khahlisoang ke
ho lula ho Eèna, kapa, Eo Ke khahlisoang ke ho lula ho Eèna; Eo
Ke khahlisoang ke ho lula ho eèna.” Le a bona?
39 Eèna, Molimo, o ne a ahile ka ho Kreste, ’me botlalo ba
BoMolimo bo ne bo ahile ka ho Eèna, ka ’mele. Molimo o
Itlhalosa ka Jesu, ’me Jesu e ne e le netefatso ea Molimo. Na le a e
utloisisa joale? Le a bona, e seng batho ba bararo; litholoana tse
tharo tsa Molimo o le mong. E seng melimo e meraro; melimo e
meraro, mohetene. Le a bona? E sengmelimo e meraro, e seng…
Ntate, Mora, le Moea o Halalelang, ha se melimo e meraro e
fapaneng. Ke Molimo o le mong liponahatsong tse tharo.
40 Molimo, Ntate, ka sebopeho saMoea oHalalelang o no o le ka
hara Topallo ea Mollo, ’me, Hono, ho se motho ea ka Moa amang.
O ne a halalela. Ha ho nyehelo ea sebe e entsoeng; e ne e le nyehelo
ka setšoanelo.

41 Joale, eona Topallo ea Mollo, BoNtate, ea theoha ho etsoa
Molimo ka BoMora. O ne a ahile kahara Topallo ea Mollo, mona
O…kahara Khanya ea Shekina. Ke enoa O ne a ahile ’meleng,
e beng e le Mora oa Hae eo A mo bopileng ’me a mo etsa ka
sebopeho samotho, eaba hoo hoMo etsaMora oaMolimo, Adama
oa Bobeli. Joale, O ne a tlamehe ho tla ka popelo eamosali, e seng
joalo ka Adama, hoba e le sona seo A neng a loketse ho se ahlola,
tsoalo ea motho ka mosali. Le a bona, ka hona O ne a loketse ho
tla joalo. Joale eo keMolimo,Mora, Molimo o tšoanang. ’Me joale
Eèna, ka ho nyehela ’mele oo o se nang sebe, ho entsoe motho
sehlabelo.

42 Joale, sele, kapa moea, bophelo, bo ahile maling. ’Me mohla
sele ea mali a konyana kapa phoofolo e ne e haholoa, bophelo bo
nong bo le ka seleng eo bo sitiloe ho khutlela holim’a morapeli,
hobane e ne e le phoofolo. ’Me re batho, re fapane. Phoofolo ha e
na soule. Motho o na le soule. Ka hona e—e—e moea oa sitoa ho
khutlela holim’a hae hoba a hlahise nyehelo ea hae, empa koana
o e entse, le ka botšepehi, ho bua ka tumelo e reng o lumetse ho
tla tla Sehlabelo se phethehileng seo.

43 Empamohla sele eaMali e neng e haholoa, ka ho Jesu Kreste,
Molimo o ile oa lokolloa. Le a bona, E ne e le Molimo. Mali ao
e ne e se Mojuda, Mali ao e ne e se Molichaba, eo e ne e le Sele
Mali e bopiloeng, Molimo ka Sebele. ’Me joale kaMali ao, ho etsa
pheko ea libe tsa rona, ho hloekisa molumeli, ho tlosa libe tsohle
tsa hae ho eèna, eka hoja a eso be le sebe. Molimo o li lahlela
Leoatleng la Tebalo. ’Me ’ona Molimo o neng o le holim’a Jesu
Kreste o tsoelapele ka ho molumeli, ho etsa mesebetsi e tšoanang
le eo A e entseng mona, hoba Ke Moea o tšoanang.

44 Molimo ke oo, le a bona, ha se melimo e meraro. Oh, ke
batho ba bakae ba botrintase ba ferekantseng seo. Le kamoo
lona batho ba Bonngoe le e ferekantseng, le lona, ka hore Ke
ntho e le ’ngoe joaloka monoana oa lona. Uh-huh. Le a bona?
Bao, bobeli ba e ferekantse. Ua bona? Ke hantle. Ke Molimo o le
mong joaloka monoana oa hao, o le mong, ebe E ka ba Ntate oa
Hae ka Sebele joang? Ua bona? Le a bona, E ke ke ea eba Ntate
oa Hae ka Sebele. ’Me haeba A bile le Ntate e mong kantle ho
Moea o Halalelang, ’me haeba Molimo e le monna, motho, etlaba
Ke e…Moea o Halalelang e ne e le Ntate oa Hae, ’me Molimo ke
Ntate oa Hae, Mattheu 1, ka hona E ne e le Ngoana bonyatsi. Le
a bona? Ka hona u ke ke oa e etsa ka tsela esele, uena, e fosahetse
ka bobeli.

45 E ne e le Molimo o bonahetseng nameng ea Mora oa Hae ea
bopiloeng. Le a bona? Joale, hoo, Molimo o bopile Mora.

46 ’Me lona batho ba Katolike ho re, “bomora Bosafeleng,”
lentsoe le joalo le le fumana kae? Ha e etse kelello, ho ’na. E ka ba
Bosafeleng joang ’me e be mora? Mora ke ntho “e tsoetsoeng,” e

ka ba oa Bosafeleng joang? Bosafeleng ha bo eso qale, ha bo fele,
ka hona ebe e ne e ka ba bomora Bosafeleng joang? Oh, khili!
47 Haeba mekhatlo ena ea bolumeli e sa senya lintho, ha ke
tsebe e entsoe ke eng. Ha homakatse batho ba sa fumane tumelo,
ha ba tsebe seo ba ka bang le tumelo ho sona. Ke hantle. Seo re
se hlokang ke ntho ea mehla-ea-khale, ho khutlela Bibeleng. Ke
hantle. Hantle haholo. Ke hantle.
48 Joale, Jesu ka ho ba motho, nameng, o ne a khathetse, a
tepeletse. Joale A paqame mono, A khathetse; molemo o tsoile
ho Eèna. ’Me hape Eèna e leng Molimo, A ka etsa feela seo…
49 Joale u re, “E ne e ka ba Molimo joang le ho ba motho?” Ua
bona, sephiri ke seo. Le a bona, ’meleng e ne e le motho, Moeèng
E ne e le Molimo. Le a bona?
50 Motho e mong o mpotsitse, a re, “Ho tla joang, O rapetse
mang Serapeng sa Gethsemane?”
51 Ka re, “Ke tla u araba ha u araba sena: Na u lumela hore u
na le Moea o Halalelang?”

“E.”
52 Ka re, “Joale uena u rapela Mang? O kae ha u Mo rapela?
Athe, u ipolela u na le Eèna, athe u ntse u Mo rapela.” Le a bona?
Batho feela…ba fumanamohopolonyana feela ’me ba thakhoha
ka ona, le a bona, e tsmaea joalo.
53 Joale, ka Moea, E ne e le Molimo. Jesu o boletse, ho Santa
Johanne 3, ua bona, “Mohla Mora motho ea leng Leholimōng
joale,” koana a eme mona lefatšeng, “mohla Mora motho ea leng
Leholimōng joale.” U ka e araba joang? Le a bona, O itse O ne a
le Leholimong lekhatheng leo, ’me ke enoa O eme lefatšeng. Le a
bona? Oh, khili! Ua bona, hoo, E ne e tlamehile e be e le Molimo,
motlalahohle. Ua bona? Ehlile, O teng hohle. O tseba mohopolo o
mong le o mong. Ka ho ba motsebatsohle, ho tseba lintho tsohle,
E ka ba motlalahohle. Le a bona?
54 Ka hona joale rea Mo fumana, ka ho tseba hoba mosebetsi
oa Hae o moholo o Mo laletse, tsatsi le hlahlamang, A tla kena
Gadara. ’Me Gadara ho le lehlanya, monna a lahlehetsoe ke
kelello, ’me a le kantle mono a phela har’a matemona, ’me a
itlhabaka, monna a mofumanehi a ke ke a ikopela thuso. ’Me
joale re Mo fumana a kene tseleng ea Hae mono. Ke lumela A
tsebile tsohle ka eona. Ntate o ne a Mo rometse koo. O e tsebile.
55 ’Me joale a khathala ebile a tepelletse, O khutlela morao ’me
o nka monyetla ona oa ho phomola hanyenyane ha sekepe se
ntse se tšela leoatle. Letsatsi le leholo, mohlomong nakong ena
ea mantsiboea, kapa hamorao, ba tšela leoatle, joale eareha Jesu
a khutlela morao, morao motšeo oa sekepe, mohlomong a kena
phaposing e nyenyane morao mono, ’me a robala mosamong.
’Me eare a sa robetse mono, a phomotse, barutuoa, ba nahana,
“Joale leeto la rona le felile, kapa mosebetsi oa rona ho Eèna,

joale re nka mosebetsi oa rona oa tloaelo. Ha re qaleng re soka
mokoroana.”
56 Joalo feela ka barutuoa kajeno, kamora tsoseletso. ’Me bohle
re a tseba ho felile. U ka hla ’na oa e batalatsa, ho felile, tsoseletso
e khōlō eo re e tšoereng. Re mpa re khoahlapisa feela. Ka hona,
hoba ho fele, monna ka mong o khutlela kerekeng ea hae le eng
hape, ho nka, ho khutlela mosebetsing oa hae oa khale hape,
sohle seo a se etsang.
57 ’Me re ba fumana ba entse hoomohla Jesu a ntseng a phomola
nakoana. ’Me joale ba tšoanetse ba be ba ile ba qala ba thabela
mesebetsi eo ba ’Moneng a e etsa, ’me ba qoqa. Oh, ke rata
ho nahana ka eona ka tsela eo, hore—hore ba ne ba thabetse
tsoseletso eo ba fetileng ho eona letsatsing leo.
58 Le a tseba, ho joalo le ka barutuoa ba Hae joale. Ha u ea hae,
ha Morena Jesu a kopana le rona bosiung bona, ’me a etsa ho
hong ho ikhethang, ntho e kang eo A e entseng maobane bosiu,
ho tsamaisa ba holofetseng ba eme le ho tsamaea, le lintho tse
fapaneng. Le a bona? Joale, haeba A ka etsa joalo, kapa motho e
mong o a pholosoa, kapa ho hong, u tla ea hae ’me mohlomong,
mofumahali lemonna oa hae, bana kapa ba joalo, ba tla lula fatše
’me ba bue ka eona.
59 Ke seo barutuoa bana, ke a kholoa, ba neng ba se etsa. Ba
ne ba bua ka seo ba se boneng se etsoa. Oh, ba tlameha ba ne
ba thabile haholo ke seo. ’Me ba tšoanetse ba be ba buisane ka
liketso tsa Hae, tsa kamoo A neng a le kateng, ho Ipontša hoba E
ne e le Lentsoe laMolimo le tšepisitsoeng. Joale,Messia, O ne a ba
paketse ka liketso tsa Hae, ka Lentsoe la Hae, ka khato ea Hae,
hore E ne e le Motlotsuoa. Joale, lentsoe “motlotsuoa,” kapa, e—
e—e lentsoe Kreste le bolela “Motlotsuoa.” Ka baka leo, e Mong
o tla tlotsoa kaholima baporofeta bohle; hoba, baporofeta ba ne
ba tšoere karolo eaMolimo, empa O ne a na le botlalo baMolimo.
Le a bona? Joale, motho a ka fumana karoloana feela. O ne a na
le botlalo ba Bomolimo, ka ’mele. Joale ba ne ba bua, le kamoo
seo se kholisitseng hoba E ne e le eèna, hobane ka Lentsoe leo
ba le tsebileng, le ho Mo utloa a hlalosa, ho ba pakela hore E ne
e le Mang. Oh, e tlamehile ebe ebile moqoqo o mokakaang har’a
barutuoa bao!
60 Emong oa bona a ka re, “Be, ka hona, re a tseba. Re khotsoe.
Re a lumela hore Ke Messia eo.” Joale, le a bona, ba hopotse A
sa e utloisise; O ne a le motšeo ho sekepe. Ka hona—ka hona ba
itse, “O tšoanetse, re a tseba E tšoanetse e be ke morutuoa…e
tšoanetse e be e le Messia ea tlotsitsoeng.”
61 Hape ba tlamehile ba be ba qoqile ka boitšoaro ba batho.
Joale ba tšoanetse ba be ba buile ntho e kang ena, “Ha re ka bona
hoo, leha ho le joalo rona batho ba sa rutehang, rona batšoasi ba
lihlapi ba tsoang letšeng mona; ’me re ka bona le ho tseba, le
ho bala Mangolo a rona le ho tseba hore O lumellana hantle le

setšoantšo seo, le ho tseba hore Ke ea supiloeng ke Molimo hore
Ke Messia eo, hobaneng bahlalefi ba sa e bone? Molato ke ofe ka
bona, ha ba khone ho e bona?” Ba qoqa ka boitšoaro. “Ba bang
ba bona, batho ba bang ba lumetse, ba bang che.”
62 Khele, le kajeno ho a tšoana. Batho ba bang ba tla Mo lumela
kajeno, ba bang ha ba lumele. Empa, Eèna, hoo ha ho Mo fetole
le hanyenyane, O ntse a tšoana. Ha e Mo fetole.
63 Batho ba bang letsatsing leo, mohlomong moqoqo oa bona o
ne o batla o le tjena. “U a tseba, ke buile le sehlopha sa batho
tlase mono kajeno, mohla re…O khutlisitse hlapi eo, a atisa
mahobe le lihlapi. Ke ne ke qoqa le ba bang ba bona, ’me ba
re, ‘E ne e ke ke ea eba letho haese Jehova, hoba Jehova ke Eèna
Ea theoletseng bohobe maholimong, ho bana ba Iseraele.’ ’Me ba
re, ‘Ha ho eso ho be le motho ea buang joalo. Khele, Monna enoa
o tlameha e be le Messia, hoba re a tseba Messia ke Moporofeta.
’Me, sohle seo A se buang, Lentsoe la Molimo le na le Eèna. ’Me
sohle seo A se buang, se tlameha ho etsahala. ’Me Monna enoa ke
Messia eo, hobane, sohle seo A se buang, se a etsahala.’” Amen!
Ke rata seo.
64 Lebaka leo ke tšepang Sena hakana, hoba Sena ke seo A se
buileng, ’me se tla etsahala. Ke hantle. Eèna, O boletse. Lena ke
Lentsoe la Hae. Sohle seo A se buang, se tla etsahala, “Maholimō
’ohle le lefatše li tla feta empa Lentsoe la Ka le ke ke la feta.”
65 ’Me ba bang ba bona ba nka lehlakore le fosahetseng. Bao,
bomosalumele, ba itse, “Monna enoa ke senohe feela. Joale,
Monna enoa ha a khone ho etsa letho. Re tseba E le e—e senohe
feela.”
66 Joale, ba tseba hore bophelo ba Ha ha bo a tloaeleha, hobane
O ne a ka sheba ka hare ho lipelo tsa batho le ho ba bolella hantle
seo ba neng ba se etsa, seo ba se entseng, horemathata a bona e ne
e le afe, le se neng se tla etsahala. ’Me ha ea hloleha. E etsahetse
hantle ka tsela. ’Me e ka ba Molimo feela.
67 Joale ha ho…senohe kapamoupelli a ka fihla ’me a hakanya
nakoana a batla a u etsa ntho e sa tlalang. Ke liabolosi. Mang
le mang o tseba seo. Ka hona ha u eso bone senohe kapa seupi
kantle mono se bonahatsa Lentsoe la Molimo, che lekhale, ha ba
etse joalo. Ba tloha kae-kae ba phutha monehelo kae-kae, ho—
ho—ho u thetsa. Ke hantle. ’Me ba phela bophelo ba mofuta ofe
kapa ofe.

Monna enoa o pakile hore E ne e le Messia.
68 Le a bona, meea e ’meli e bapile hoo e ka thetsang le bona
bakhethoa hola ke ntho e ka etsoang. Empa haeba ba khethiloe,
e ke ke ea ba thetsa. Le a bona? Empa e atametse haholo ’moho,
’me haholo matsatsing ana a qetelo, Jesu o tšepisitse joalo, meea
e ’meli. ’Me le kamoo sena, lehlakore le leng, le leng furalaneng
haholo mahlakore bobeli, hole hoo a sa fihlelaneng.

69 Moo ntoa e leng teng, e holimo mono hantle le Satane. Ha se
motho ea akang masea, ’me—’me a pata bafu, ’me—’me a nkile
thipana; empa motho ea tšoereng sabole e leolitsoeng ka nqa tse
peli, hantle mabaleng a ntoa. Ke eèna eo, ua bona. Ke eona ntho
e bohlokwa. Ke hona moo lebatama la ntoa le leng teng. Ke hona
moo sera se emeng teng.
70 ’Me motšeo koana, be, ha ba e lemohe. Ua bona, ha u fumane
nyatso ea letho. Ha ho letho le tlang, feela, “Ngaka Sekete-kete,
ruri re thabetse ho u bona, reverende oa rōna, moena, Ngaka
Sekete-kete Ntate ea Halalelang ea Khethehileng.” Le a bona?
Oh, khili!

Empa ha u le holimo mono, “Belsebule eo oa khale, liabolosi
eo, moikaketsi eo, ha se letho haese liabolosi.” E qala moferefere
nako le nako. E, monghali. Le a bona?
71 Ke hona moo A neng a eme teng. ’Me ba tsebile ka seo,
Lentsoe leo le ne le nètefalitsoe, le pakiloe joalo.
72 ’Me ka hona eona, le a tseba, ekaba e ne e le Johanne e
monyenyane pelo ea hae—e sa sehloa hakaale ke thutabomolimo,
o tlamehile a be a buile ntho e kang ena, “E nahaneng! Hantle
mona ka sekepeng, Enoa ea supiloeng ke Lentsoe la Jehova, ho
ba Mohlanka oa Jehova, eo A khahlisoang ke Eèna, o teng mona
sekepeng le rōna. Maikutlo a makakaang a polokeho!”
73 Oh, hola feela re ne re ka qhautsa pono eo bosiung bona!
Eèna Jehova, ea entseng maholimo le lefatše, o ka hara sekepana
sena sa rona, re sa haola leetong le maqakabetsi la bophelo.
Hoba, Moea o Halalelang ke Jehova, ka sebopeho sa moea, ka
ho uena. Le a bona? Molimo, Moea o Halalelang, ke Molimo ka
Sebele ka ho uena. Jesu o itse, “Ka letsatsi leo le tla tseba hobane
Ke ka ho Ntate, Ntate o ka ho ’Na, ’Na ka ho…le lona ka ho
’Na.” Oh! Oh, khili!
74 KahooMolimo, sohle seo Molimo o nong o le sona, O se tšetse
ka ho Jesu; ’me sohle seo Jesu a neng a le sona, O se tšetse ka har’a
Kereke ea Hae, o Ikarotse ka Letsatsi la Pentekosta. Topallo eo
ea Mollo ea theoha ’me ea Ikarola, Khanya ea Shekina, ’me ea E
kena ho ba fapaneng. Maleme a Mollo a bonoe holim’a e mong le
e mong; Moea o Halalelang, Molimo, o Itsebisa ka har’a batho.
Amen.
75 Le bua ka mohau o makatsang, mololi o monate hakakang?
Ke polokeho e kaakang! Re ikutloa re sireletsehile hakaakang,
ho tseba hobane ha re qhoba mebileng e meholo, sohle seo re se
etsang, hore Jesu o robetse sekepeng. Amen. Eèna Ea ka etsang
mohlolo ofe kapa ofe, a ka etsa sohle seo A batlang se etsoe, ho
se etsa hape, ho Itsebahatsa ka ho phethahala. O ka sekepeng
sa rona se senyenyane re sa haola leetong le maqakabetsi la
bophelo. Joaloka ha A bile mohlang oo, le joale O joalo. Ke
maikutlo a makaakang a polokeho, ha ke ntse ke sesisa metsing
a ferekaneng a bophelo. Mohla Mel Johnson enoa, sebini se

hloahloa, sebininyana sa Moswedene,Mohla Ke Tšeletseng Mose
Ho Noka Ea Jordane, nahanang feela, ha u fihla tlase mono
nokeng, O tla ba teng. “Nke ke ka u tlohela leha e le ho u lahla.”
Ke tšepiso e kaakang, ho sesisa metsi ana a ferekaneng.
76 Ba batla ba itšoanela le rōna kajeno, barutuoa bao kantle
mono sekepeng seo bosiung boo, ka mora tsoseletso, ba ne ba
keteka liphetho.
77 Joalemohlomong lipakeng tsa litsoseletso joale, re shebeletse
phuluho e ’ngoe, moo ntho e tlamehang ho etsahala joale e tla
bokella Kereke ’moho. Khatello ea mofuta e tlameha ho ba teng.
Molimo o e sebetsa joalo kamehla, ho phutha batho ba Oona
’moho. Ke lumela hore e se ntse bopeha, e tla koala ntho e
’ngoe le e ’ngoe e sa lumellaneng le bona, ’me e tla khobokanya
Kereke ’moho. ’Me re emetse hore seo se etsahale, ’me re phela
ka liphetho tsa tsoseletso e khōlō eo re sa tsoa e feta, ’me O
phomotse.
78 O ne a phomotse joalo ka ha A entse mohla A phethileng
mosebetsi oa Hae ho Genese. Bibele e itse, “’Me ka letsatsi
la bosupa, Molimo oa phomola mesebetsing eohle ea Oona.”
’Me joale Jesu o ne a phethile letsatsi leo, ’me A phomotse
mesebetsing eo A e entseng letsatsing leo, ho phomolela e—
e mosebetsi o moholoanyane ho qala hosane. Le a bona, ho
phomola nakoana.
79 ’Me ke seo ke hopolang A se etsa joale. Ha ho phuluho har’a
batho. Ha u sa bona tjantjello eo ea mehleng. Re fumane, lilemo
tse ka bang leshome kapa leshome-hlano tse fetileng mohla
tsoseletso e neng e qala, e ’ngoe ea litsoseletso tse telele tseo re
kileng ra ba le tsona. ’Me nalane e bontša hore tsoseletso e hula
lilemo tse sa feteng tharo feela, bonnyane. ’Me re fumane e ’ngoe
letsatsing lena la ho qetela joale, lilemo tse ka bang leshome le
metso e mehlano, mello eo ea tsoseletso e khahlotse e—e lefatše.
80 Empa joale ekare e a phomola. Re a ipotsa, mohlanka e mong
le e mong ea tlatsitsoeng ka Moea, le ho lelala, “Morena Jesu, ke
a tseba ntho e ’ngoe etla etsahala. Ke utloa khatello e tlang. Ke
a U rata, Morena. ’Me joale ke—ke batla ho U bona ka khotso,
Morena. Re thuse. Re U emetse.” Boitšoaro bo batla bo le joalo.
81 Ke kamoo, barutuoa bao ba qoqile ka seo ba se boneng, ’me
eaba, hang feela, bothata bo a hlaha.
82 Ke Satane eo. A ke ke a u lumella ho phomola ho eona
halelele. Ha u qala u bua kaMorena Jesu, le ka mesebetsi ea Hae,
o tla ema mono hantle ho sitisa seo.
83 Eaba mathata a hlaha ka tšohanyetso. Sekepe sa qala sa
kolokoteha, liseile tsa phatloha, masokoana a robehile, ’memetsi
a tlala seketsoana. Bothata bo haufi! Ua bona, e etsahetse hang
feela. Litšepo tsohle tsa ho phonyoha li nyametse. Leha ba ’Mone
a etsa lintho tse ngata tse khōlō; ha mathata a hlaha, ba e lebala
eohle.

84 Joale ke batla ho le botsa taba, joalo ka moena. Na seo ha
se supe maikutlo a batho ba kajeno? Re tla kerekeng mona, re
hlabe litlatse re rorise Molimo, athe baena ba rōna le ba joalo,
ba bua Lentsoe, ’me re utloa litšepiso. Re rorisa Molimo ka seo
A se entseng, ho mamela bopaki ba ea reng, “Ke ne ke foufetse,
mahlo a ka a ne a foufetse, joale ke a bona.” E mong o re, “Ngaka
e ne e ntahlile, ka mofetše, ’me livekeng tse peli, kapa matsatsing
a mabeli, kapa ho hong, ho se le thojana ea mofetše. Ho se ho
fetile nako e telele. Ha ba eso fumane letho. “Ke ne ke robetse, ke
tlamiloe setulong sa bakuli, ke shoele litho; ke tsamaea joaloka
motho mang.” Re utloa bopaki boo.
85 Empa feela joalo, e re feela e otle hang tlung ea rona, re lebala
hohle ka khanya eo esale re e thabela, lintho tseo tsohle tse kholo;
oh, ke rona joale. Le a bona, lintho tseo li etsahala ka morero, li
etsahala ho u leka. Joale, mathata ao re sa khoneng ho a phekola,
lingaka li bonahala li sa khone ho a phekola, ’me ha ho letho le
ka phekolang.
86 Ba lekile ho hula liseile tsa bona; sefefo se li fefotse. Ba lekile
masokoana a bona; a robehile. Ba mathela bohareng ba sekepe;
sa khelella metsi. Le a bona, Satane o ne a ikemiselitse ho ba
falatsa. Joale o hopotse a robalitse Jesu, hole le bona, ’me a ka
ba hlasela ka sekhukhu.
87 Joale ho joalo le kajeno. Ha Satane a fumana monyetla, ke
enoa a etla. Le a bona? ’Me ha u ea ngakeng, o re, “U ke ke ua
etsa letho; e mpefetse. Mang? Ha re na pheko ea ho khahloloa
ke methapo. Ha re na pheko ea mathata a kelello. Che, re ke
ke ra etsa letho. Athritisi? Che, re ke ke ra etsa letho ka eona.
Mohlomong re ka u fa cortisone, ’me e ka u bolaea, ha re na kalafo
ea eona. Leukemia? Ha ho letho leo re ka le etsang ka eona.” Le
a bona, ke moo u hlaheloang ke mathata kaofela.
88 Empa, sheba morao, na ha A folisa leukemia? Na ha A folisa
mofetše? Na ha A etsa tsohle hantle? Na ha A boloka Lentsoe la
Hae? Le a bona, rea khohlopeha ha se otla seketsoana sa rona.
Lekhapetlana lena leo re sesisang ka ho lona le a tetema, koana,
le tlala lipelaelo, lefatše.
89 Lemohang, mathata ao ba sitiloeng ho a lokisa, eaba tšabo
e a kena, ho joalo ha joale. Esita le rōna re aperetsoe ke tšabo
mathata a sechaba. Re na le tšabo mathata a kereke. Re na le
tšabo hohle, hohle. Joale re re, “Be, joale, re ka etsa’ng ka eona?”
Hola feela re ka hopola hore O ka sekepeng. Le a bona? U re,
“Empa na…” E. “Na O ka sekepeng?”
90 Mona, Enoa ke Eèna, “Lentsoe le ne le le tšimolohong,
Lentsoe le ne le le ho Molimo, ’me Lentsoe e ne e le Molimo.” ’Me
Lentsoe ke “eèna maobane, kajeno, le kamehla.” E sa ntse e le
feela nka Sena! Ke pheko. Ke moriana. Ke kalafo ea ho putlama
ho hong le ho hong. Ke kalafo ea mofetše o mong le o mong. Ke
pheko ea lefu ka leng. Ke Molimo o bonahatsoang Lentsoeng.

“Lentsoe ke Molimo.” Jesu o itse, “Ke peō.” Peo e jaloa mobung
o motle, e tla holela seo e leng sona hantle, ’me tšepiso e ’ngoe le
e ’ngoe e tla phethahala. Re lebala ka tsohle, ho tseba hore O ka
sekepeng.
91 Ba loketse ba be ba tsebile hoba O tsebile ntho eo e tla
etsahala. Na le lumela seo? Ruri, O e tsebile. O tsebile, ka linako
tsohle, hore e tla etsahala. Hobaneng? O e entse feela ho kholisa,
ho hlahloba tumelo ea bona.
92 ’Me ka linako tse ling O etsetsa ’na le uena ntho e tšoanang,
O lumella lintho ho etsahala ho bona feela seo re tlang ho se etsa
ka eona. Na le lumela seo? Lengolo le boletse seo, “Mora e mong
le e mong ea tlang ho Molimo o lokela ho lekoa, ho lauoa, ho
khalengoa.” Satane o tla u kholisa noko e ’ngoe le e ’ngoe eamobu
oo u ipolelang oona; ruri o tla etsa joalo. Ka hona, ka linako tse
ling Molimo o lumella lintho tseo li etsahale.
93 Joale, hopolang, keha ba roalehile kahohle. Litšepo tsohle
li timile. Sekepe sa bona se ne se…Liseile tsa bona, tseo ba
tloaetseng ho sesisa ka tsona, li le sieo. Masokoana, ao ba neng—
ba neng ba khothometsa ka oona, a ne a robehile. Maqhubu a ne
a ferekantse ’me a thefula seketsoana, joalo-joalo. Litšepo tsohle
li ne li felile. ’Me koana, hantle le bona, a robetse sekepeng, Eo
Ea pakileng hoba E ne e le ’Mopi oa maholimo le lefatše. Amen.
A pakile seo A neng a le sona, ka lipontšo le meeka, hore Molimo
o nkile Lentsoe la Hae seo A boletseng Messia oa Hae a tla se
etsa, le ho netefatsa Monna eo e le Messia oa Hae. ’Me O ne a
robetse motšeo ho sekepe, hole le bona, ’me koana ba tšohile ba
nyarohile letsoalo.
94 Thoriso! Ke ikutloa joalo ka…seo le nkukang ke le sona,
mohalaleli-mothethehi. Be, joale hlokomela ha…Ke a tseba hae
e utloahale seruti, empa e—e a nthabisa ho e bua, leha ho le joalo.
Le a bona?
95 Ka hona lemohang mono, thuso ea bona—ea bona e ne e
robetse hantle mono, ’me ba lebetse sohle ka Eona. Jesu o ne a
pakile ho ba oonaModimo o nong o ka bopa bohobe, letsatsi pele
ho moo, ka lona letsatsi leo, ho bopa hlapi. O pakile hore E ne e
le ’Mopi, athe ba ntse ba ipotsa. [Sekheo lebanteng—Mohl.]
96 Jesu o itse, “Ekare—ekare ha Ke sa etse tseo tse ngoliloeng
ka ’Na, le se ke la lumela ho ’Na; empa ekare ha Ke etsa lintho
tseo tse ngoliloeng ka ’Na, li paka le ho bolela hore na Ke mang.”
Oh, khili!
97 Haeba u itlaleha u le Mokreste, mona Bibele e u bolella seo
Mokreste a tlamehang ho ba sona.Mareka 16 e tla u bolella haeba
u le molumeli, kapa che, ua bona, e u bolella seo u tlamehang ho
ba sona.
98 Jesu o itse, “Ke mang oa lōna ea ka Nqosang ka sebe?” Sebe
ke ho se lumele. “Haeba ke sa kholisa hantle feela, ho lōna, seo
ke tlamehang ho ba sona.”

99 Lenqosa lefe le leholo le kang leo le lepiloe esale pele ka
Bibeleng. Kamehla re ka fumana sebaka sa eona Lengolong.
Ke ka baka leo Moea o Halalelang kajeno o re boleletseng pele
ka Bibeleng, ’me re a tseba hore O teng mona. ’Me re e tseba
ka Lengolo, nètefatso ea seo E leng sona. Re bone kamoo E
sebelitseng qalong, re bone kamoo E sebelitseng ka ho Kreste,
re bona kamoo E sebetsang kajeno. Le a bona, re a tseba hore
Ke Moea o Halalelang, kapa che, hobane E a bonahatsa le ho
netefatsa Lentsoe la Molimo, ho Le phelisa.
100 Joale, “Ke ’Ona aMpakang. BatlisisangMangolo, a le bolella
hore na Ke Mang.” Ba loketse ba be ba tsebile hono, E ne e le
oona Molimo o neng o ka bopa bohobe, O bile oa bopa meea
le maqhubu. Ruri. Ha se karolo ea Molimo feela; Ke Molimo
kaofela. O bopile meea le maqhubu. Efela—efelaha lintho tse
ling li tlameha ho Mo mamela, ’me E ne e le ’Mopi, na meea le
maqhubu li ne li tlameha ho Mo mamela le tsona? Amen.
101 Lemohang, ha re hopoleng, O boetse o bopile mebele ea rōna.
’Me na mebele ea rōna e ke ke ea tlameha ho Mo mamela? Amen.
U nehele mehopolo ea hau ho Eèna, nehela bophelo ba hau ho
Eèna, nehela tumelo ea hao ho Eèna, ’me u shebe ha ’mele oo
o mamela seo A se buang. Ha u le letahoa ’me u sa khone—u sa
khone ho tlohela ho noa, nehela bophelo boo ho Eèna ’me, sheba,
ha u sa tla noa. Haeba u le tloaetse ho tsuba, ’me u lekile ho
tlohela ’me u sa khone, nehela feela seo ho Eèna ’me u shebe se
etsahalang. O tla boela a bea ’mele oo tlasa taolo ea Lentsoe. E,
monghali. Empa u tlameha ho e nehela ho Eèna. U tlameha ho
lumela ho Eèna. O entse mebele ea rona; le eona e mamela thato
ea Hae. Na u lumela seo? Haeba u le Mokreste, u tlameha joalo.
102 U re, “O etsa hore mebele ea rona e mamele? Oh, ke lumela re
ruile matla holim’a seo.” Etlaba ha u—ha u a inehela ka botlalo.
103 Hobane, ha u oa hau; u shoele. “U shoele, ’me bophelo ba
hau bo patiloe ka ho Molimo ka Kreste, le ho tiisoa ka Moea
o Halalelang.” U tla sutha joang mono? Ke nahana re hloka
tsoseletso. “Maphelo a rona a shoele.” Re shoele; mehopolo ea
hau. U nahana mehopolo e hloekileng. Mehopolo eo ea khale
ea lefatše e u khelosang, u shoele ho seo. “’Me bophelo ba
hau bo patiloe ka ho Molimo ka Kreste, le ho tiisoa ka Moea
o Halalelang.” Maemo a makakang! Polokeho e kaakang! Oh,
khili! Nako e kae, ho fihlela tsoseletso e latelang? “Ho fihlela
letsatsi la topollo ea lona.” Baefese 4:30, “Le se ke la soabisa
Moea o Halalelang oa Molimo, oo le tšoailoeng ke ’ona ho
fihlela letsatsi la topollo ea lona.” Ke maikutlo a makaakang
a polokeho, ho tseba le ho shebella Moea o Halalelang o fetola
semelo sa hao ho tsoa ho motho ea soto. Amen. Ke moo re
tsebang hoba re tlohile lefung ho kena Bophelong, re bona Moea
o Halalelang o phela ka ho rona, Bophelo ba Hae.
104 Pauluse o itse, “Bophelo boo nkileng ka bo phela, ha ke sa

phela. Oh, e seng ’na, empa Kreste ea phelang ka ho ’na!” Ke
eona, o ne a tlohile lefung ho kena Bophelong, ’me Kreste o
ne a phela ka ho eèna. A bolokehile! Kreste e ne e le Eèna ea
tsamaisang sekepe; Pauluse o ne a tlameha ho lula a khutsitse le
ho Mo mamela.
105 Lemohang, Molimo o tla etsa hore mebele ea rōna e Mo utloe
hakana, O boletse ho Santa Johanne khaolo ea 6, “Ea jang nama
ea Ka, ’me a noa Mali a Ka, o na le Bophelo ba kamehla, ’me
Ke tla mo tsosa letsatsing la bofelo.” E nahaneng, ’mele ea rōna
e a mamela athe ha re sa na matla a ho e laola, ’me e khutlela
lerōleng le tletseng khaba, Molimo o tla bua le ’mele oo ’me o tla
tsoha hape ka setšoano sa Jesu Kreste ea tsohileng. U tšoenyeha
ke eng ka sena? Haeba se le matsohong a Molimo, se tlohele,
amen, hobane O tla se tsosa ka letsatsi la ho qetela. O tšepisitse
ho e etsa, hoo ke HO RIALO MORENA. E ngotsoe Lentsoeng la
Hae. Joale u tšohile sena ka’ng, seketsoana sena sa khale? O ka
hare ho sona.
106 Haeba A le sieo, se tsamaee bosiung bona ho fihlela a kena.
Ke ntho e kotsi ho leka ho sesisa kantle ho Eèna. U tla teba, ruri.
107 Empa u ke ke ua teba. Haeba u teba, O tla u tsosa hape,
ka hona e etsa phapang efe? Bophelo Bosafeleng, Molimo O ka
etsang hore tlhaho eohle e Mo mamele. Oh, ke rata sefela seo sa
khale sa kereke:

Meea le maqhubu li utloa thato ea Hae.
“Khotso, khutsa! Khotso, khutsa!”

108 Ntho e ’ngoe le e ’ngoe e tlameha hoMomamela. Tlhaho eohle
e tlameha ho Mo mamela. Ke ’Mopi oa tlhaho. Amen.
109 Hoba barutuoa ba iphumane ntlheng, e tlameha e ile ea
ba chabela. Hoba ba bone ba sa khone ho etsa letho ka eona,
e tšoanetse e be e ba fihletse, “Helang, mona re maemong a
nyarosang! Oh, ke tlil’o shoa. Ha ke batle ho noela. Sena…”
110 E mong oa bona o tšoanetse a be a itse, “Beang butle
motsotso, beang butle motsotso! Na e kile ea u chabela, hore O
robetse hantle mono? Esale re bua ka Eèna mona, re paka ka
Eèna, ka mesebetsi e meholo, le ho Mo tlaleha e le Messia, ’me ke
enoa O na le rōna hantle mona.” Oh! Oh! Thoriso! Oh, maikutlo
a makaakang!
111 Na u kile ua nahana hore u ntlheng ea tsela? Likhoeli tse
ka bang robeli tse fetileng ha ke ne ke bona pono lapeng, ’me
le tseba ka eona, Benghali, Ke Nako Efe? Eitse ha ke bona hoo,
ka utloa ho qhoma hoo ho phatloha ponong, ka bona Mangeloi
a supileng a etla, a nkuka. Ka le bolella bohle, “Mohlomong ena
ke qetello ea tsela.” Ka ea ho mohatsa ka, ’me ka re, “Moratuoa,
ena ekaba pheletso ea ka. Ha ke tsebe.” Ba kileng ba utloa teipi
ba ba kae? Be, ehlile, le a tseba. Le a bona? Ka re, “KeHORIALO
MORENA. Ntho e ’ngoe e mothating oa ho etsahala, ha ke tsebe.”
’Me eaba ke ea ho eèna, ’me ka re, “Moratuoa, ke tla u bolella seo

ke batlang hore u se etse joale. Haeba e le pheletso ea ka, Molimo
o bontšitse pono.”
112 Kamehla ha A u bolelle na ke eng. Ha A bolella e—e
baporofeta ba Testamente eaKhale, kapa Testamente eNcha, seo
e neng e le sona. Khafetsa, haese ha A ne a batlile ho ba tsebisa,
ba ne ba ngola feela, le a bona, kahoo e ne e sa amane le bona ka
letho. Ke Molimo o etsang ho hong.
113 Hola Molimo o sa ka oa fihla temeng, metsotso e leshome
le metso e mehlano hoseng ho hong pele ke tloha, kereke ena
ekabe e sa lula haese nakoana mona. Botsa Moena Carlson. Hola
Morena Molimo o sa bua le ’na metsotso e leshome le metso e
mehlano pele ke fihla mona, nka re, ka Lebitso laMorena, kereke
ena ekabe e sa ema likhoeli tse tšeletseng ho tloha joale. Le ka
be le qhalane joaloka linku. Empa Morena Molimo, mohaung oa
Hae, oa bua le ’na, ke sa tsebe letho ka eona, ’me ka ea bolella
Moena Carlson. Hang feela ke eo e senoloa, ’me e ne e le eo. Joale
Moena Carlson ke enoa. Ua bona?
114 Oh, ke thabetse hoo haholo, nakong ea tlokotsi, O ka hara
sekepe. Amen.
115 Lebitso la Morena le bokoe hakaakang! Eka nka fumana
mantsoe, ke bolokile tlotlontsoe, lentsoe la mofuta ho hlalosa
seo A leng sona ho rona. Koana, ha e sita lentsoe. Rōna…Ke,
Ke…E—e moporofeta o itse, “Ke Moeletsi, Khosana ea Khotso,
Molimo o Matla, Rabosafeleng,” a ntoo o felloa ke mantsoe, a
re, “O a babatseha.” A feletsoe ke mabitso-litlotla tse ling tseo a
ka Mo qhanehang tsona. “Moeletsi, Khosana ea Khotso, Molimo
o Matla, Rabosafeleng, le ea Makatsang.” Amen. Oh, kamoo re
rorisang Morena Molimo o moholo oo, o matla Jehova!
116 Bohareng ba borapeli ba litšoantšo, har’a tsamaiso ea lefatše,
har’a pherekano ea mefuta eohle le pherekano, re sa ntse re Mo
fumana ka sekepeng. Oh, mehleng ena, mehleng ena eo malumeli
a sa tsebeng a nke tsela efe; oh, ke thabile hakaakang ho tseba
’ona Molimo oo, ka Khanya ea Shekina eona eo, eèna maobane,
kajeno, le kamehla, o ka sekepeng, ho tseba hore ke tlameha ho
tobana le (haeba A ka lieha) khohlo ea moriti oa lefu. Ha ho
makatse Davida a hooelelitse, “Nke ke ka tšoha bobe leha bo
le bong, hobane U ka hara sekepe!” Amen.
117 Oh, kamoo ba boneng sena, ho fihlela ba bone, ba sitiloe ho
e hlalosa eohle, ka seo ba se boneng. Joale ba hlokometse hoba O
ne a robetse haufi le bona.
118 Joale O haufi le uena ho feta kamoo A neng a le kateng
mohlang oo. Na ho joalo? “Ke na le lōna joale, empa Ke tla ba
ka ho lōna. Ho se ho se hokae ’me lefatše ha le sa tla Mpona,
empa lōna le tla Mpona; hoba Ke tla ba le lona, le ka ho lona, ho
isa bofelong ba lefatše.”
119 “Moena Branham, na nka kholiseha ka Sena?” Jesu o itsalo!
“Ke tla e tseba joang?”

120 “’Me mesebetsi eo Ke e etsang le tla e etsa le lona.” Ke moo.
Na le a e lumela?Ho lokile, “Eènamaobane, kajeno, le kamehla!”
121 Ke hopola e le nako, ha mathata a fihla, ha re re, barutuoa
bao ba tlameha ba be ba itse, “Ha reMo tsoseng. A re ’Mitseng. A
re Mo biletseng temeng.” Oh, moena oa ka ea ratehang, khaitseli
ea ka e ratehang, ke a u rata. ’Me, le hopole, ke le bolella ’Nete.
Ha u na le bothata bosiung bona, O haufi hantle. A ka biletsoa
temeng, ka ho bebenya melomo ea hau feela. O tla fihla temeng.
Amen. Biletsa Jesu temeng! Tsosang Jesu, hobane O na le rona,
’me esale Eèna maobane, kajeno, le kamehla.
122 Ba bone Lentsoe la Molimo le netefalitsoeng ke Eèna ka
Mangolo, le rōna re entse joalo, ’me ho ne ho se thata ho Mo
biletsa temeng. O ne a robetse mono feela a ba emetse ho Mo
bitsa.
123 Joale kea ipotsa, bosiung bona, haeba A sa robala pelōng ea
hao hantle, a u emetse ho Mo tsosa? Ke hantle. Oh, ke rata seo!
124 Kajeno batho ba re, “Be, joale, hola feela re ka tseba ’me ra
kholiseha.” Re ba utloa ba re, “Sena ke sane, le sena ke sane.”
125 Empa Sena ke Sane. Sena ke Sane. Joale, Sena ke seo A
se buileng, Lena ke Lentsoe la Hae. Eèna le Lentsoe la Hae ba
tšoana. Lentsoe la Hae le ke le Mo tsebahatse.
126 O boletse joalo ho kholisa hoba E ne e le Molimo, hobane
mesebetsi eo Molimo oMo neileng eona e entsoe ke Eèna. “Ekare
haKe sa etse mesebetsi ea Ntate oa Ka, le se ke la lumela ho ’Na.”
Le a bona? E Mo tsebahalitse joalo.
127 U tsebahatsoa kamokhoa oo le uena. Ha u ipitsaMokreste, le
e—e boitsebiso ba Mokreste, Mokreste oa Bibele, bo sa sebetsehe
ka ho uena, joale phoso e teng. Ua bona, “Mehlolo e tla tsamaea
le ba lumelang ke eona ena.” E, monghali. E seng “mohlomong
etla etsa.” E tla etsa joalo!
128 Hola feela re ka elelloa hore O na le rona mona, eèna
maobane, kajeno, le kamehla. “Bonang, Ke na le lona kamehla
eohle. Nke ke ka le tlohela, nke ke ka le tela. Ke na le lona ho isa
bofelong ba lefatše,” khaolo ea 24. “Nke ke ka le tlohela,” hape
O boletse. Oh! Hape, “Nke ke ka le tlohela leha e le ho le lahla.”
Ke ne ke shebile Mangolo ao ke a ngotseng fatše mona mabapi le
eona.
129 Re ka kholiseha joang? Ka Lentsoe la Hae le pakiloeng. Hona
joale O u emetse ho ’Miletsa temeng, ho pakoa, ka hona ha re eeng
re tsose Kreste maphelong a rona.
130 U tsosa Kreste joang? Ka ho lumela Lentsoe la Hae. Tumelo e
Mo biletsa temeng. Ke sona se Mo tlisang temeng, tumelo. Hape,
bitsa ho Eèna ho thasisetsa Lentsoe la Hae. ’Me u se belaele,
ka tšabo; u se ke ua etsa joalo. Le mpe le Mo lumele kamoo Le
ngoliloeng, ’me e ke e etsoe, ’me Molimo o tla le pakela hore Jesu
Kreste esale eèna maobane, kajeno, le kamehla.

Re rapela Molimo o sa bonoeng.
131 Ha motho a ka tla kalaneng ena, bosiung bona, a le
mehoabali ea lithakhisa matsohong a hae, le mabali a meutloa
mona, hoo e ne e ke ke ea e-ba Molimo. Re fumane khahlakhahla
ea ntho eo matsatsing a qetelo. Ua bona? Be, moikaketsi ofe a ka
etsa hoo. Le a bona, moikaketsi ofe, moipehi, a ka etsa hoo. Empa
mokhoa o le mong u neng u tla tseba Jesu ke kamesebetsi ea Hae.
’Me monna eo o ne a tla leka ho iketsa Jesu; ’me Jesu a ke ke a
bonoa ’meleng oa mofuta oo ho fihlela re ’Mona a Khutla. “Ho
tla hlaha bo-kreste ba bohatamatsatsing a qetelo,” O boletse, “le
ho etsa mehlolo e meholo, lipontšo tse kholo,” empa e sa ntse e
se eona.
132 “Hobane joaloka ha lehalima le tsoa Bochabela, ’me le
benyetsa Bophirimela, ho tla ha Mora motho ho tla ba joalo.”
133 Empa joale re tseba joang hore O na le rona, ka hara…
ka sebopeho sefe? E seng ka mehopolo ea hlalefo; ha e pake
bophelong ba bona. E seng ka ho re, “Ke a lumela.” Seo ha se
a lekana. Ntho e tlameha ho etsahala ka ho uena, e leng, Moea o
Halalelang ka Sebele, eo ke netefatso ea Molimo.
134 ’Me ha u ipolela u na le Moea o Halalelang, ’me u sa lumele
Lentsoe le leng le le leng ka mona, phoso e teng ka moea oa
hao. Moea o Halalelang o ngotse Bibele, ’me A ke ke a re, “Ke
buile leshano mono. Ke ne ke sa bolele Seo.” E seng Eèna; O
phethahetse.
135 Lemohang, kamoo A tsebahalitsoeng, ebe O ne a tla etsa’ng?
Haeba Bibele e boletse, Bakolose 1:15, hore re—re…re rapela
“Molimo o sa bonoeng.” Molimo ha o bonahale. Na le lumela seo?
Hapemotho enoa ea tlangmona kametopa ea lithakhisa, lemosi,
le mali, le ntho eohle esele, hoo ho ke ke ha mo fetola Molimo.
Re rapela Molimo o sa bonoeng. Esale A sa bonoe ho fihlela A
Itsebahalitse ka ho Jesu Kreste. Na ho joalo?
136 Joale Molimo o sa bonoeng o Itsebahatsa ka ho lona. Le a
bona? Le tempele ea Hae. Lona le…“’Mele oa lona ke tempele
ea Moea o Halalelang.” Lengolo le boletse joalo.
137 Topallo ea Mollo eo Moshe a e boneng e ne e se Molimo o
sa bonoeng. Topallo eo ea Mollo e ne e le Khanya ea Shekina e
supileng hoba Molimo o sa bonoeng o haufi.
138 Mohla Johanne a neng a kolobetsa Jesu, Mora Molimo;
Molimo, Molimo o sa bonoeng, o theohile ka sebopeho sa Leseli,
le bopiloe joaloka leeba le fofang moeeng, Molimo o sa bonoeng
o supiloe Khanyeng ea Shekina.
139 ’Ona Molimo o sa bonahaleng o Itsebahalitse ka Topallo ea
Mollo, Khanya ea Shekina, mohla ba neng ba khakola tempele
mehleng ea Salomone. E kene ’me ea potela…Topallo ea Mollo
ea potela ka mora likharetene, holima Sehalalelisiso. Khanya ea
Shekina e ile ea bonahatsoa.

140 Joale, mohla Pauluse tseleng ea hae e theohelang Damaseka,
Jesu Kreste ea sa bonoeng o Itsebahalitse ho Pauluse, ka
sebopeho sa Khanya ea Shekina, Leseli la foufatsa mahlo a
moetsalibe eo. Amen.
141 Eona Khanya eo ea Shekina e teng mona bosiung bona, eena
maobane, kajeno, le kamehla, e emetse Molimo o sa bonoeng, ho
tiisa Mantsoe a Hae ka tsona lipontšo tseo A tšepisitseng ho li
etsa. O bitselitsoe temeng.
142 Joale na u ka Mo biletsa bophelong ba hau, le ho re, “Morena
Jesu, ke a Mo nka, ho U nka Lentsoeng la Hau. Ke a lumela U
teng mona. Ke a lumela U teng mona, bosiung bona, ho nthusa.
Ke U batla ka sekepeng sa ka. Ke batla Uena, Moea o Halalelang
o moholo, ho tla ho ’na. Ke mathateng. Ke a kula. Ke moetsalibe.
Ke—ke batla hore U tle ho ’na, ke batla hore U nthuse. Ke a
elelloa hore U mpa o robetse mono, u emetse, hore ke U bitse.
’Me ke tla U bitsa, ka pelō ea ka eohle”?
143 Joale ha re inamiseng lihlooho tsa rōna re sa etsa joalo. Le
apare tšabo. Rapelang kamoo ho esong ho etsoe pele.
144 Motho e mong le e mong a eme motsotso feela ’me a nahane.
U mang? U eng? U tsoa kae, u ea kae? Holane u le moetsalibe
ka mona bosiung bona ea sa tsebeng Kreste, ’me u rata ha A
ka kena sekepeng sa hau bosiung bona le ho u thusa metsing
a maqakabetsi, ’me u batla ho hopoloa thapelong, na u ka
phahamisa letsoho la hau? Molimo a u hlohonolofatse. Molimo
a u hlohonolofatse, uena, uena, uena, hohle ka mohahong.
145 Na le ke ke la hopola joale, ha ke le rapella, le tle le bule
pelō tsa lōna feela. Ke phetho se leng teng. Ipolele feela, ho re,
“Morena, ke phoso. Ke batla hore U nkhopole.”
146 Morena Molimo, U bone matsoho ao. Batho bao, ke a lumela,
Ntate, ke—ke eme mona lipakeng tsa Bophelo le lefu, ho ba
emela. ’Me ke a elelloa, ka Letsatsi la Kahlolo, ke tla lokela ho
arabela seo ke se etsang hona joale. ’Me ke kopa, thapelong,
bakeng sa bona, Morena, hore Khanya e kholo ea Shekina ea
Molimo e ba hlahele, horeng ena. E ke ke ea ba furalla bophelo
bohle ba bona. ’Me bophelong bohle, khathatsong e ’ngoe le e
’ngoe e nyenyane, Khanya eo ea Shekina e be tengmono, ho tseba
hore E ka bitsoa nako efe.
147 Ba boletse Mangolong, Ntate, ho re, “Ba U nkile, ka moo U
nong u le kateng, ’me ba U kenya sekepeng.”
148 Morena Jesu, UMoea, bosiung bona, mona ka sebopeho le ka
lebitso la Moea o Halalelang. Oho Molimo, re U nka ka tumelo
kamoo U leng kateng, ho kena sekepeng sa rōna, Ntate. Re thuse,
Molimo. Khanya ea Shekina e re hlahele ’me e tlise khotso.
149 Ha ke tsebe seo nka se etsang, Morena, haese ho bua sena seo
U se buileng, “Ha ho ea ka tlang ho ’Na a sa huloe ke Ntate oa Ka
pele, ’me bohle bao Ntate a ’Neileng bona ba tla tla ho ’Na.” ’Me

ka morao ho matsoho ana, etsoe ke lumela ba ne ba tšepahetse,
ba phahamisitsengmatsoho a bona ho Uena, ke a rapela, Morena
Jesu, ke hona, joaloka mohlanka oa Hau, ke ba nehela Uena, e le
matšoao a kopano ena mona Chicago.

150 Ho laela liabolosi ho se ba ame hape! Ke thepa ea Molimo.
Tlosa matsoho a hau, Satane, ho fihlela ba tiile ka botlalo ’me ba
tseba ho itšoara le ho hanela sera. Ke laela sera, ka Jesu Kreste,
ho ba hole le bona.

151 Moea o Halalelang o lerato o ba tšoare, ho ba isa kolobetsong
ea metsi, le kolobetsong ea Moea o Halalelang, le ho ba tiiseletsa
’Musong oa Molimo ho fihlela ho Khutla le ho hlaha ha ’mele o
bonoang oa Morena Jesu ho nka Monyaluoa oa Hae. Ke ba Hao,
Ntate. Molimo omoholo oa Khanya ea Shekina o be le bona joale
le kamehla. Ka Lebitso la Jesu Kreste, ke a rapela. Amen.

152 Joale nakoana feela. Ke ntho ea pele e ka etsoang. Joale
ntho ea bobeli e ka etsoang, haeba u Mo amohetse, ke ho paka,
hobane Ke Moprista e Moholo oa maipolelo a hau. A ke ke a u
thusa ho fihlela pele, ka tumelo, u Mo amohela ’me—’me u paka
phatlalatsa hore Ke Mopholosi oa hau. Eèna, hola u ka paka ka
Eèna mona…U ka Mo hlabela lihlong mona, O tla hlajoa ke
lihlong ka uena Mane. Haeba u se lihlong ka Eèna mona, A ke
ke a ba lihlong ka uena Mane. Ke nahana, qetellong ea kopano
ena, e mong le e mong oa batho bana ba amohetseng Kreste e le
Mopholosi oa bona, ba tlameha ho tla kalaneng ena le ho bolela
seo Molimo o se entseng pelōng ea hao.

153 Joale, “Athe O hlabetsoe litlolo tsa rōna, A tetekoa ka baka la
bokhopo ba rōna; kotlo e re tlisetsang khotso e Mo oetse holimō;
me re folisitsoe ka maqeba a Hae.”

154 Joale ha ho litlankana tsa thapelo. Batho, re rapeletse bakuli
bosiu bo bong, empa ke utloa ke hatelloa ho etsa sena. Ho na le
bakuli ba bakaemona, phahamisangmatsoho. Uena ea kulang le
ea hlokang. Molimo o a u tseba na u mang. E ba le tumelo feela.

155 Joale ho se be le motho ea sisinyehang, ho tloha, metsotso e
’maloa e latelang. Ena ke ntho e kholo. E kholo haholo!

156 Ka hona haeba mosalumele a le teng mona ea sa e lumeleng,
ke u qholotsa, ka Lebitso la Jesu Kreste, ho tla koano le ho e etsa.
Haeba u tseba mokhoa osele kathoko ho Lentsoe la Molimo le—
le seo sena se leng sona, Lentsoe la Molimo, ke batla ho e bona e
etsoa. Ebe, ha u sa khone, e lumele.

157 Joale motho e mong le e mong ka mona a shebe ka kotloloho
ka nqa ena; kapa, ho sheba holimo, ho molemo ho feta. Ke tšaba
hore ke tla hulela maikutlo a lona nthong eo ke sa lokelang ho e
etsa. Joaloka Petrose, Johanne ha a boletse, “Re talime.” Ha ke e
bolele joalo. Ha re, ha re shebeng holimo.

158 ’Me ke tla qotsa Lengolo le leng. “Ke Moprista e Moholo oa
maipolelo a rōna,” re tseba seo, “’me hape Ke Moprista e Moholo
ea ka angoang ke maikutlo a mahlomola a rōna.” Na ho joalo?
159 Joale ke tla sheba ’me ke bone hore ke bona mang eo ke mo
tsebang, hoba ke na le batho ba itsengmona, ba lutseng kamona,
ho tsoa tabernakeleng ea lapeng. ’Me e mong oa bona eo ke sa
tsoamo elelloa, ke, o tsoa tlasemono, keMof.…Lebitso la hae la
pele e ne e le Griffin. Ke lebala lebitso la hae joale. Ke Khaitseli
Rosella mona, eèna le ’mae ba lutseng mona. Lekhoba la tahi
la Chicago, ’me Morena a mo folisa kopanong. Kaofela ha lona,
mohlomong, le tseba Rosella mona; boromuoa, le lintho tse joalo,
moo a ileng teng, a paka. Lekhoba la tahi ka botlalo, ’me joale
ke Mokreste ea ratehang, ’me o bitsitsoe ke Khanya eona eo ea
Shekina. E a tsoella, le eona, ha ke re, Rosella? [Khaitseli Rosella
o re, “Amen.”—Mohl.]
160 ’Me joale ho qamaka hape. Ha ke na bonnete, empa ke
hopola ke tseba mofumahali enoa ea lutseng mona, hantle mona,
mosali oa bobeli hantle mona, o phahamiselitse matsoho a hae
molomong oa hae. Ha ke hopole lebitso la hae. E, uena. Na ha u
theohele tabernakeleng? Na ke Mof. Peckinpaugh? Na ho joalo?
Ke seo ke se hopotseng e ne e le sona. Ho lokile.
161 ’Me hantle hape, mosali oa boraro morao, ke Mof. Way,
mosali oa monna enoa ea hlokahatseng kerekeng tsatsi le leng,
ka lefu la pelo, ’me a biletsoa bophelong, a lutse mona.
162 Na motho o kile a bona motho ea tsositsoeng bafung? Haeba
u eso etse joalo, phahamisa matsoho a hau, u eso bone motho ea
tsositsoeng bafung. Ema, Mongh. Way.
163 Ke ne ke rera joaloka hona joale, Khanya ea Shekina e leng
teng, ’me hang feela, ka lefu la pelō, mahlo a hae a phethoha.
Joale le ka koala mahlo a hao, empa o ke ke oa phetholela mahlo
a hau morao. Mosali oa hae mono ke lilemo tse ngata, mooki ea
ngolisitsoeng, o ile a hooeletsa ha a ne a fumana hore pelo ea hae
ha e sa eo. Ka khutsisa letšoele, ka theoha. Esale ke bua. Ka mo
beha matsoho, ’me ka phopholetsa. Ka mo sheba, ’me a re, “O
iketse.” ’Me ka hula mahlo a hae, ka bona mahlo a hae koana,
bokamorao mona, karolo ea letlalo, e petohile joalo. Mothapo oa
hae o sa runye ho feta sena.
164 Ka re, “Morena Jesu,” ’me A fihla temeng.
165 Ka mo beha letsoho la ka holimo. ’Me a re, a leka ho
bua, “Moena Branham…” A fokola hoo a sa khonang ho
fumana…’Me ke enoa o eme, bosiung bona, khau ea mohau oa
Molimo.
166 Joale hoo, bonnyane, liketsahalo tse hlano kapa tse tšeletseng
tse tiileng tsa ho shoa, ka nako e ’ngoe lihora tse tšeletseng kapa
tse robeli, ba khutliselitsoe bophelong, ke Boteng ba Jesu Kreste,
ka thapelo.

167 Ha ke na bonnete, ka moroetsana enoa ea lutseng mona,
empa ke lumela ke eèna. Ke a u tseba. Ha ke tsebe lebitso la hao,
empa ke a u tseba. Hantle?
168 ’Me hape Moena Brown, ke a kholoa ke ’nete, haeba ke sa
fose, ea lutseng…Na ke Moena Brown eo? Che, ha ke nahane
joalo. Ke masoabi. Ho lokile, e amana le eona, ke a kholoa.
169 U rapele joale, ho re, “Morena Jesu, e re ke ame seaparo sa
Hau, U Moprista e Moholo. ’Me kea—kea tseba Moena Branham,
ha a ntsebe, ha a tsebe letho ka ’na. Empa U a ntseba. ’Me ha U
ka ntumella feela ho ama seaparo sa Hau. Ke—ke batla ho fola.”
Joale le rapele thapelong eo.
170 ’Me ke kopa Molimo sena. Morena Jesu, ’me ho koaleng
kopano ena bosiung bona, hoo batho, ekaba baeti khorong, ’me
mohlomong ha ba utloisise, empa ho ba tsebisa hore Molaetsa
ke ’nete. Tloo, Morena Jesu, ’me u re abele. ’Me re ke re inehele,
’moho, horemosalumele kapaBakreste bana ba tsoetsoeng bocha
ba tle ba bone Khanya ea Molimo ea Shekina e teng mona joale,
ho bonahatsoa ka setšoantšo, hape ke saense, ka har’a likereke
lefatše ho pota. E sa le Uena maobane, kajeno, le kamehla. Re a
U lumela.
171 Morena Jesu…[Khaitseli e mong o qala a bua ka lipuo.
Sekheo lebanteng—Mohl.] Ho bokoe Morena. Joale Molimo o
Itsebahalitse mona. Joale, ke lumela hoo e le ’nete.
172 Joale motho e mong ka maphakong ana ka nqa ena, ’me re
tla kena ka nqa ena, le joalo-joalo, ho potoloha. ’Me le lumele
seo feela…Joale ho se be motho ea tsamaeang joale. Le apare
tšabo ea ruri.
173 Joale ha ke re O tla e etsa. Ke tšepa hore O tla e etsa.
Empa haeba A tla e etsa, na eo e ke ke ea eba netefatso ea
Lentsoe lena, hore esale Eèna maobane, kajeno, le kamehla? Na
ke kamoo lona batho le tsebileng hore ke Messia qalong? Ke moo
A Itsebahatsang ka kerekeng ea Hae, bosiung bona, hore esale
Eèna Messia, ha u ka lumela feela.
174 Joale rapelang feela. Ke tlameha ho inehela tsela e le
’ngoe…ho khethela, ke rialo, ka mokhoa o mong, ho sheba
batho feela le ho bona. Ke—ke…
175 E, ho lebohuoeMolimo, ke Ena. Ka Lebitso la Jesu Kreste, ke
beha moea o mong le o mong ka mona tlas’a taolo ea ka, bakeng
sa Khanya ea Molimo. Joale le tseba seo e se bolelang. Ebang le
hlompho.
176 Leseli leo le leketlile holim’a mosajana ea lutseng hantle
morao mona, mosali e mocha, a apere mose o pinki. O ntse a
rapella monna oa hae. O oele mohaung, o lutse hantle morao pela
tshiea. A tla e lumela, a e amohela, ’me Molimo o tla u etsetsa
mohlolo oo ha u ka e lumela.



24 LENTSWE LE BUILWENG

177 Mofumahali ea lutseng pela hau o ntse a ipotsa ka monna oa
hae…Che, ke moena oa hae ea tla kenngoa kokelong, hosane,
Veterans Hospital. Ha u ka lumela le uena, e tla u sebeletsa, le
uena, ha u ka e lumela.
178 Monna ke enoa. Morena a u hlohonolofatse. E amohele feela.
U ka fumana seo u se kōpang.
179 Ho na le monna ea entsoeng oporeishene, ea mofetše, ea
lutseng ka mona. Ha u ka lumela, Molimo o tla u phekola. U
a e lumela na? Mongh. Wilcox, ema ka maoto a hau, amohela
pholiso ea hau. Ntate oa Maholimo o a tseba ha ke eso bone
monna eo bophelong ba ka. Ke ’nete. Se tšoenyehe, monghali.
Na ha re tsebane; tsokoletsanang letsoho. Ke hantle.
180 Ke eng? Khanya ea Shekina; Jesu Kreste eèna maobane,
kajeno, le kamehla.
181 Mofumahali oa ’mala mona ea nang le hernia, mathata. Mof.
Burnet, na u lumela Morena Jesu a tla u phekola? U ka e fumana
ke hona. Amen. Ha ke eso bone mosali eo, bophelong ba ka.
182 Asma e teng, o lutse morao mane, o a sotleha, monna eo ea
nchebileng hantle. Oh, ha nka khona…Morena o tlampolella na
ke mang…Mongh. McGilll, ema ka maoto a hau ’me u amohele
pholiso ea hau, ka Lebitso la Jesu Kreste. Ha ke eso bone monna
eo, bophelong ba ka. Molimo o Matlaohle o a tseba.
183 E mong mona. Monna ke enoa ka mona, o na le lehloele la
mali pelong ea hae, o lutse moleng o ka morao mono. U a lumela
Molimo oMatlaohle o tla u folisa a u phekole? Ke eona feela tšepo
ea hau, ea ho phela.
184 Monna enoa ea lutseng hantle mona qetellong, o rapella
monna ea Norway, o ntse a rapella motsoalle oa hae. Monna
ka sebele o jeoa ke mokokotlo. Ke ’nete, ha se eona? Phahamisa
letsoho la hau. Ke eona, u fumana seo u se batlang.
185 Bitsa ho Eena! O teng mona. O ka sekepeng. Na le a Mo
lumela?
186 Ema ka maoto a hau, ke hona, le ho re, “Morena Jesu Kreste,
ke tla U bitsa joale. Ke a U lumela. Ke U biletsa temeng,
molemong oa ka.” Phahamisa letsoho la hau, ’me ka mokhoa
oa hau, llela tlhoko ea hau. Ke uena. Ke uena ea kulang. Ke
Enoa, O Itsebahalitse ka tšoanelo, esale Eèna maobane, kajeno,
le kamehla. Khanya ho Molimo!

Ntate ea Maholimong, thusa hona joale nakong ena ea
tlhoko.
187 Ke phepetsa Satane, ka pela Sefahleho sa Jesu Kreste ea
tsebahalitsoeng. Bakeng sa lisakatuku tsena, le bakeng sa batho
bana; Satane, o ke ke oa ba tšoara. Jesu Kreste o a u khalema!
Batho ba lumela hore O ka hara sekepe. O teng mona joale.
Khanya ea Hae ea Shekina e holim’a rōna. Tsoa mona, Satane!
Ke u phephetsa, ka Lebitso la Jesu! 

